                                     Эпир А.И.Миттов йăхĕнчен 
Тĕллевсем
1)  А.И.Миттов художник пурнăçĕпе тата пултарулăхĕпе             паллаштарасси;
        2) хамăр несĕлсене хисеп тума вĕрентесси;
        3) ÿнер ăсталăхне аталантарма хавхалантарасси.
Кирлĕ хатĕрсем: мультимедиапроектор, «А.И.Миттов ÿкерчĕкĕсем»- курав, альбом, сăрăсем, кисть, шыв банки, палитра, ачасен ĕçĕсен куравĕ.
                                  Ĕç юхăмĕ
Илемлĕ чăваш тумĕ тăхăннă ачасем юрлаççĕ.
          Сиккасси, Сиккасси,
          Сиккасси-илемлĕ ял,
          Сиккасси илемлĕ ял та  

          Паллă çынсемпе пуян.
Вĕрентекен. Чăн та пирĕн ял паллă çынсемпе пуян. Кам вăл паллă çын? Мĕнле çынсене паллă çын теме пулать?
Ачасем Лайăх  ĕçлекенсене, ĕçре палăрнă, пысăк çитĕнÿсем тунă çынсене паллă çын теме пулать. Вĕсене пурте е нумайĕшĕ пĕлеççĕ.
Вĕрентекен. Пирĕн ялти паллă çынсем камсем.
Ачасем хуравлаççĕ
Вĕрентекен. Ачасем, пирĕн шкул кам ячĕпе хисепленсе тăрать?

 Ачасем хуравлаççĕ
Вĕрентекен Кам вăл А.И.Миттов. Эсир ун çинчен мĕн пĕлетĕр?

 Ачасем хуравлаççĕ
ВĕрентекенУнăн мĕнле ÿкерчĕкĕсене пĕлетĕр?
 Ачасем хуравлаççĕ
Вĕрентекен Художник ÿкернĕ картинăсене художник  ĕçĕсем теççĕ. Ачасем, кам çинчен калаçăпăр-ши эпир халь класс сехетĕнче.
Ачасем хуравлаççĕ
Вĕрентекен. Паян эпир сирĕнпе А.И.Миттов художник çинчен калаçăпăр. Хамăр та художник пулса пăхăпăр. Пирĕн патра хăнара сирĕн аннĕрсем тата А.И.Миттовăн пиччĕшĕ Миттов Виталий Иванович.
Сирĕн пĕлес килет-и, А.И.Миттов пĕчĕк чухне мĕнле пулнă-ши. Мĕн юратнă, мĕнле вĕреннĕ ? Çакăн çинчен кам лайăх каласа пама пултарать-ши?
 Ачасем хуравлаççĕ
ВĕрентекенТĕрĕс,паллах çаксем çинчен художник пиччĕшĕ туллин каласа пама пултарĕ Тархасшăн, Виталий Иванович, сире сăмах.
(Малалла В.Иванович художникăн ачалăхĕ çинчен каласа парать)

Вĕрентекен Çĕршывăпе шутсăр нумай шкул. Пирĕн районта та вĕсем сахал мар. Анчах та виççĕшĕн кăна уйрăм ятсем пур. Шăхасан - Çеçпĕл ячĕпе хисепленсе тăрать, Янкăлч - Гаврилов ячĕпе хисепленсе тăрать. Пирĕн шкул 1998- мĕш çултанпа Миттов ячĕпе хисепленсе тăрать. Мĕншĕн шкулсене кам та пулин ятне параççĕ? Пирĕн шкула мĕншĕн Миттов ятне панă? Миттовсăр пуçне пирăн шкултан вĕренсе тухакан питĕ нумай çын пулнă-çке.
 Ачасем хуравлаççĕ
Вĕрентекен.Тĕрĕс, ачасем. Миттов Чăваш Республикинче кăна мар, Раççейĕпех паллă çын пулса тăчĕ. Унăн ĕçĕсене-ÿкерчĕкĕсене пирĕн Çĕр шывра çеç мар, Европăри хăш-пĕр çĕр-шывсенче те пĕлеççĕ. Пĕлеççĕ çеç мар, хаклаççĕ.Мĕнле ÿкерчĕксем тунă-ха А.И.Миттов?
Слайд.Çемелсем(картина)
В.И.Миттов каласа парать
Пĕчĕклех аттепе анне тырă вырма илсе çÿретчĕç.Тырра алăпа вырма тивнĕ. Çăмăл пулман. Пилĕк ыратачченех ĕçленĕ. Тырра вăхăтра пуçтарса ĕлкĕрес тесе апат вăхăтĕнче çеĕ канма тÿр килнĕ. Апат пуянах пулман.1 татăк çăкăр, улма, уйран çикеленĕ хыççăн анне канма вăхăт паратчĕ. Çав вăхăтра эпĕ çĕр çине тăсфлса выртаттăм,шăллăм вара выртмастчĕ. Ретĕн-ретĕн тăрса тухнă çемелсем çине пăхса киленетчĕ. «Витали, пăх-ха,мĕн тери илемлĕ вĕсем! Хĕл каçипе выçă пулмăр тенĕн пăхаççĕ пирĕн çине»-тетчĕ. Манăн вара канас килетчĕ. Эпĕ калаçманнине кура патак татăкĕпе çĕр çинче чĕркелесе ÿкерчĕк тăватчĕ.
1-мĕш вулакан

 Ял  çумĕнчи хирте

            çĕмел,çĕмел,çемел.
            Тăп-тăпăл та хитре
            Мул упракан çак мел

2-мĕш вулаканКĕлте çумне кĕлте-

            çĕмел купаланать.
            Шыв- çумăртан кĕлте
            Тирпейлĕн хупланать.
3-мĕш вулакан. Хĕвел ăшшипеле

            Çĕр сĕткенне çăтса

            Тыр ÿсĕ çÿлелле-

            Çурла илет пухса

4-мĕш вулакан. Хăй ĕçлесе хăйне

            Тытса тăрать чăваш.
            Ан ман çеç тыр хакне:

            Пул ĕçÿнте вăш-ваш!

Слайд «Сеятель» картина
В.И.Миттов каласа парать.
Пире пĕчĕклех ĕçе хăнăхтарса ÿстернĕ. Аки-сухи тума та, ÿснĕ тыр пула пуçтарса кĕртме те тÿр килнĕ. Пирĕн атте хастар çынччĕ. Ĕçре тар тухичченех ĕçлетчĕ. Акара эпир унăн сулмаклă хусканăвĕсене сăнаттăмăр. Хăйĕн  «акакан» («сеятель») ÿкерчĕкне те Анатолий Иванович аттерен сăнарласа ÿкернĕ.
Вĕрентекен. Пăхăр-ха, ачасем, аллине мĕнле сулмаклă суллать. Çапла ĕçлемесен тырă пур тĕле те лекмест. Тырă акасси хăвăрт пулакан ĕç мар. Вăхăтра акмасан  çĕр типсе кайма пултарать, тырă шăтмасть. Укерчĕк çине пăхсан ака тăвакан харсăр çын, ĕçне юратса та тăрăшса тăвать.
Слайд. «Вăйă карти»ÿкерчĕк
В.И.Миттов каласа парать.
Пирĕн пÿрте хирĕçех пĕчĕкех  мар лаптăк çерем. Кун каçипех  ĕçлесе ывăннă пулсан та çамрăксем каçхине вăййа тухатчĕç. Каччăпа хĕрсем малтан пĕр çаврăм вăйă карти, унтан икĕ çаврăм вăйă карти тăрса илемлĕ юрăсем шăрантаратчĕç, ташлатчĕç, тĕрлĕ вăйăсем вылятчĕç. Вăл вăхăтра хальхи пек магнитофонпа мар, купăс каласа юрланă. Вăййа хĕрсемпе каччăсем хăйсен чи илемлĕ тумĕсене тăхăнса тухнă. Шăллăм вăййа питех хутшăнмастчĕ. Вăл хутпа кăранташ илсе васкавлă çавăнти çынсене ÿкерме тăрăшатчĕ.
1-мĕш вулакан
Çут хĕвел ăшăтса пăхнă чух

Тыр-пула ашкăрма кунĕ чух.
Тырă-пул ашкăрса ÿснĕ чух

Хĕвеле тав тума кунĕ чух.
Хĕвеле тав тăвас тенĕ чух
Юрлама-ташлама кунĕ чух.
Юрласа-ташласа тăнă чух

Тыр-пула ашкăрма кунĕ чух.
2-мĕш вулакан
Тантăшсем, алран-ал çавтăнар 

Юрласа хĕвел пек çаврăнар.
Хĕвеле мухтаса тав тăвар,
Юрласа-ташласа савăнар.
Çут хĕвел ăшшипе çуталар,
Пĕр-пĕрне юратса юр юрлар,
Пĕр-пĕрне юратса юр юрлар,
Вăхăтра савăнса та юлар.
Вĕрентекен.
Кашни ялăн вăйă юррисем хăйсем пулнă. Пирĕн ял вăйă юррине художник питĕ кăмăлланă. А.И.Миттов кăмăлланă вăйă юррине аннĕрсемпе пĕрле юрласа пăхăпăр.
(Юрлаççĕ)
Вăрăм шывĕ тарăн шыв та

Чи тарăнни-пилĕкрен.
Сиккасси хĕр-сарă хĕр те

Вăрăм çÿçĕ пилĕкрен.
Тарăн варта хур пусрăм та 

Вăрă тесе ан калăр.
Вăй (ă) пуçласа каларăм та 

Шухă тесе ан калăр.
Çăка çулçи çаврака та

Мĕн каласа çырнă-ши.
Эпир киле кайсассăн та

Мĕн каласа юлĕç-ши.
Çăка çулçи çиле май та

Атьăр хĕрсем киле май.
Вĕрентекен.
Сирĕн аннĕрсем А.И.Миттов пурăннă вăхăтра çуралман та, апла пулин те художник юратнă юрра пĕлеççĕ, юрлаççĕ те. Эсир те пĕлетĕр. Ăçтан пĕлетĕр çавсене?
Ачасем хуравлаççĕ
Вĕрентекен. 
Çапла, пирĕн ял çыннисем манман ват асатте-асанне юррисене. Вĕсене Питрав вăййисенче юрлаççĕ,çамрăксене те вĕрентеççĕ. Паянхи кун та çав юрăсем çынсен чун-чĕрине тыткăнлаççĕ. Апла пулсан эпир авалхи йăла- йĕркесене манмастпăр. Пирĕн ентеш паллă художник А.И.Миттов та тăван халăхăн авалхи пурнăçне, тавра-курăмĕпе йăли-йĕркине пĕлнĕ.Пире, ачисемне мăнукĕсем валли витĕмлĕ ÿкерчĕксем хăварнă. Ачасем,эпир сирĕнпе А.И.Митов художникăн тĕрлĕ ĕçĕсемпе паллашрăмăр. Мĕн çинчен ытларах ÿкерме юратнă-ха вăл?
Ачасем хуравлаççĕ.
Вĕрентекен.Сире мĕн килĕшет? Эсир мĕн çинчен ÿкерме юрататăр?
Ачасем хуравлаççĕ.
Вĕрентекен А.И.Миттов пирĕн шкулта вĕреннĕ. Пирĕн пекех пĕчĕк пулнă. Сирĕн те художник пек пулса курас килет-и? Эсир мĕн çинчен ÿкернĕ пулăттăр.
Ачасем ÿкереççĕ
Вĕрентекен.
Çак кĕске вăхăтра мĕн ÿкерме пултартăр.
 Апла пулсан пирĕнте те кашнинчех пĕчĕк художник пурăнать. Ăна аталантармалла. Профессиллĕ художник пулас тесен нумай ĕçлемелле. Эпир хамăр паянхи сехет пуçламăшĕнче Миттов пек пулма тăрăшар тенĕччĕ. Мĕнле вăл Миттов пек пуласси ?                                    
Ачасем хуравлаççĕ
Вĕрентекен.
Тата ачасем, Миттов пек пулас тесен, атте-аннене хисеплемелле. Тăрăшса вĕренмелле, тирпейлĕ пулмалла, кĕнекесене юратмалла. Чи кирли вара-тăван халăха, атте-аннене юратнă пекех юратмалла, хисеплемелле. 
